Liewe Gebedsvriende en familie

Dit voel soos gister wat ons aan die einde van verlede jaar was waarop ons moes terugkyk. Elke jaar bring sy eie retrospeksie en as ons in dankbaarheid terugkyk, voel ons om eerstens te sê:

Loof die Here vir oom Peru, Preggie en tannie Sathie ( bekeerlinge uit Hindoeisme) wat daagliks groei op hulle pad in geloof in ons Here Jesus. Hul lewens het totaal verander en ons weet dat dit bloot net die werk van die Heilige Gees in hul lewens is. Bid asb vir Wessel wat veral baie tyd met hulle spandeer.

Ten spyte van ‘n besige Maandag oggend met verskillende eise, het die Here vir Natalie, ‘n meisie met ‘n baie hartseer agtergrond na Hom toe getrek en haar siel gered. Sy het ons Here Jesus aangeneem en sal vir die volgende paar weke dissipelskap en terapie geprekke deurloop. Bid asb  vir haar vir groei en ‘n lewende verhouding met ons Here Jesus.

Eerskomende naweek het die gemeente ‘n jaareinde afsluitingsfunksie waartydens familielede en vriende ook genooi word en daar telkens ook ongelowiges teenwoordig is, Bid asb vir die reelings hierrondom asook vir liefde en uitreikharte na elkeen wat dit bywoon.

Op 8 Desember reik die gemeente uit na ‘n ouetehuis in die omgewing met samesang en die voorsiening van ‘n ete daar, bid asb dat die liefde van ons Here Jesus tydens hierdie geleentheid sal sigbaar wees  by elkeen wat deel is vna die uitreik.

Vanaf 13-17 Desember sal die vakansieprojek weer plaasvind. Bid asb spesifiek vir hierdie projek en elke kinderhart wat deel daarvan sal wees, ingesluit leierskap en die kinders wat dit gaan bywoon. Bid asb vir die aanbieding van die program asook vir die logistieke reëlings hierrondom. Vir ons vir genade en energie in hierdie besige tyd in ons familielewe ook.

Bid asb ook in besonder vir ons dat ons altyd met liefde en onderskeiding sal optree en wanneer ons leiding moet gee dit in liefde sal wees en in gehoorsaamheid aan die leiding van die Heilige Gees in ons lewens.

Dan wil ons graag dankie sê aan elkeen wat getrou gebid, gegee en ondersteun het op watter manier ookal gedurende die afgelope jaar en dis ons opregte gebed dat die vrede van God wat alle verstand te bowe gaan, julle harte en gedagtes sal bewaar in Christus Jesus. 
 Mag hierdie Christusfees gevul wees met die lewende teenwoordigheid van ons Lewende Koning Jesus, vanwaar Hy regeer aan die regterhand van God die Vader en mag die Heilige Gees jou lei en leer in Sy waarheid gedurende 2011. 

Baie liefde en seënwense

Wessel en Lomé, Dawid en Hesmé Cronjé
